
				এই পাতাটির মুদ্রণ সংশোধন করা প্রয়োজন। 
পুনশ্চ
দেহমন কুলে কুলে ভরা তার হাসিতে খুশিতে তারি এক ভক্ত সর্থী নাম উমারানী—
শাস্ত কণ্ঠস্বর, চোখে স্নিগ্ধ কালো ছায়া, দুটি দুটি সরু চুড়ি সুকুমার দুটি তার হাতে । পাঠ্য ছিল ফিলজফি, সে কথা জানাতে তার বিষম সংকোচ ।
দাদার গোপন কথাখানা
সুধার ছিল না অগোচর ।
চেপে রেখেছিল হাসি, পাছে হাসি তীব্র হয়ে বাজে তার মনে ।
রবিবার
রাস্তা গলি ভেসে যায় জলে, এক জানালার পাশে সুনীত সেতারে আলাপ করেছে শুরু স্বরট-মল্লার ।
মন জানে উমা আছে পাশের ঘরেই ।
সেই-যে নিবিড় জানাটুকু বুকের স্পন্দনে মিলে সেতারের তারে তারে কাপে ।
হঠাৎ দাদার ঘরে ঢুকে
সেতারটা কেড়ে নিয়ে বলে সুধা,
উমার বিশেষ অনুরোধ
গান শোনাতেই হবে,
নইলে সে ছাড়ে না কিছুতে।”

